
QOVUNNI QURITISHDA QUYOSH ENERGIYASI YORDAMIDA 

DASTLABKI ISHLOV BERISH  
 

Annotatsiya. Ushbu maqolada quyosh nurlari va tabiiy vakuum yordamida qovunni quritish 

uchun dastlabki ishlov berishning eksperimental usuli keltirilgan. Natijalar shuni koʻrsatdiki, 

quyosh nurlanishida ikki kunlik dastlabki ishlov berishdan soʻng kesilmagan qovunning vazni 

ochiq quyoshda ishlov berilganda 3,1 foizga, quyosh qurilmasida ishlov berilganda esa 10,1 

foizga kamaydi. Quyosh qurilmasida dastlabki ishlov berilgan quritilgan qovun, ochiq quyoshda 

ishlov berilgan qovunga va dastlabki ishlov berilmagan qovunga nisbatan vaznni yoʻqotish 

vaqtini 28% dan 40% gacha qisqartirishga imkon berdi.  

Kalitli soʻzlar: harorat bosimi, dastlabki ishlov berish, qovun boʻlaklari, namlik miqdori, bug'-

havo aralashmasining parsial bosimi 

1.Kirish. 

Qovunlar inson organizmi uchun zarur boʻlgan qator moddalar manbai boʻlib, aholi ratsionida 

muhim oʻrin tutadi. Qovun tarkibida kaliy, kaltsiy, temir, natriy, xlor mavjud va shuningdek, juda 

koʻp miqdordagi fermentlarni oʻz ichiga oladi, shuning uchun u ichaklar tomonidan yaxshi 

soʻriladi va uning normal ishlashiga yordam beradi. Qovunni charchoq va kamqonlik, 

ateroskleroz va boshqa yurak-qon tomir kasalliklari uchun qabul qilish tavsiya etiladi. Qovun 

antibiotiklarning ta'sirini kuchaytiradi, ularning toksikligini kamaytiradi. Dori sifatida qovunni har 

qanday ovqat hazm qilish kasalliklari uchun qabul qilish mumkin. Bunday sifatlarning  barchasi 

qovunni ayniqsa qimmatli va sog'lom mahsulotlar darajasiga koʻtaradi va ushbu mavsumiy 

mevalarni qayta ishlash va uzoq muddatli saqlash usullarini izlashga undaydi. [1,2]. 

2. Materiallar va usullar 

Tajriba uchun mahalliy bozordan (Buxoro, Oʻzbekiston Respublikasi) olingan “Torpedo” navli 

qovun tanlab olindi. Deyarli bir xil shakl va oʻlchamdagi qovunlar yuvilib, dastlabki ishlov berish 

uchun qovun butunligicha soeilmasdan ishlatildi. 

Qovunni quyosh nuri bilan dastlabki ishlov berishning ikki rejimi qoʻllanildi: a) nazorat qilish 

(ochiq quyoshda dastlabki ishlov berish, bu qovun vazni - 4348 gramm, namligi 66,9% (1- a 

rasm); b) toʻg'ridan-toʻg'ri issiqxona tipidagi quyosh qurilmasida qovunni dastlabki ishlov berish, 

bu qovun vazni 3057 gramm, namligi 66,9% ni tashkil qilgan (1- b-rasm) . 

a)                                                         b) 

Rasm. 1. Qovunni  quyosh nurlarida dastlabki ishlov berish: 

a) ochiq quyoshda dastlabki ishlov berish; b) quyosh qurilmasida dastlabki ishlov berish. 

3. Qovunni dastlabki ishlov berish va natijalar tahlili. 

Ikki kunlik dastlabki ishlov berishdan soʻng, qovunning massa tarkibidagi oʻzgarishlar raqamli 

tarozida tortildi. Tadqiqot natijalari shuni koʻrsatdiki, ochiq quyoshda dastlabki ishlov berilgan 

qovunning vazni 139 grammga (3,1 foizga), quyosh qurilmasida dastlabki ishlov berilgan 

qovunning vazni esa 320 grammga (10,5 foiz) kamaydi.  

Oʻlchanadigan parametrlar asosida (harorat, quyosh qurilmasi ichidagi poʻstloq yuzasiga yaqin 

bug'-havo aralashmasining va atrof-muhitdagi namlik miqdori) bug'-havo muhitining parsial 

bosimidagi oʻzgarishlar aniqlandi (id-diagramma asosida). 2-rasmda parsial bosim oʻzgarishining 

haqiqiy quyosh vaqtiga bog'liqligi tasvirlangan. 

Dastlabki ishlov berish rejimida atrof-muhit oʻrtacha parsial bosimining oʻzgarishi deyarli 

boʻlmagan. Qovun poʻstlog’i yuzasida bug’-havo aralashmasi harorati oshishi bilan bug’-havo 

aralashmasi parsial bosimi atrof-muhitdagi suv bug'ining parsial bosimiga nisbatan Р𝑏𝑢𝑔′ =4кPа 

dan Р𝑏𝑢𝑔′ =7кPа gacha ortishi tasvirlangan (2-rasm). Parsial bosimlar farqi tufayli qurilmaning 

yuqori qismiga oʻrnatilgan 𝑺𝒕𝒆𝒔𝒉. kesim yuzali  oʻlchamdagi teshik orqali bug'-havo aralashmasi 

qurilmani tark etadi va atrof-muhitga tarqaladi. Qurilma ichida, teshik sirt yuzasi yaqinida 𝐹В 

tortish kuchi hosil boʻladi, u bug’-havo aralashmasini qurilma ichidan tortib, atrof-muhitga 

chiqaradi. Ushbu 𝐹В qiymatni quyidagi ifoda bilan aniqlaymiz: 

𝐹В = Р𝑏𝑢𝑔′ ∙ 𝑆𝑡𝑒𝑠ℎ                                             (1) 

 Ushbu tajribada Stesh.= 0,06 m deb qabul qilingan, oʻshanda butun dastlabki ishlov berish 

jarayonida quyosh qurilmasining teshigida hosil boʻlgan tortish kuchi 𝐹В = 240 ÷ 420 Н 

qiymatlarini qabul qilgan. 

Qovun poʻstlog‘ining sirt maydoni 𝑆𝑞𝑜𝑣𝑢𝑛 deb taxmin qilsak, unda har bir biologik hujayradan 

qovun poʻstlog‘i yuzasiga suvni (suv bug'lari) tortib olish uchun bosim quyidagi ifoda bilan 

aniqlanishi mumkin boʻladi: 

Рℎ𝑢𝑗. =
𝐹в

𝑆𝑞𝑜𝑣𝑢𝑛
=

Р𝑏𝑢𝑔′.∙𝑆𝑡𝑒𝑠ℎ.

𝑆𝑞𝑜𝑣𝑢𝑛.
                                      (2) 

 Ushbu [3] ilmiy ishning muallifi infraqizil (IQ) nurlanishining toʻlqin uzunligi (0,55 ÷
1.2) мкм intervalda eng katta oʻtkazuvchanligi boʻlishini aniqladi. IQ nurlanishining mahsulotga 

kirish chuqurligi uning poʻstlog’i sirt yuzasidan 6-12 mm masofada joylashganini esa [5] 

muallialar oʻrnatishdi. 

IQ nurlanish oqimi, toʻgʻrirogʻi IQ nurlanishining fotonlari bugʻ-havo aralashmasidan oʻtib, 

qovunning biologik hujayralari bilan oʻzaro taʼsirlashib, issiqlikka aylanadi va ularni isitadi. 

Hujayralar ichidagi suv bug'lanadi va tortish kuchi 𝐹В ta'sirida suv bug'lari qovun poʻstlog'i sirt 

yuzasiga koʻtariladi va postlog’I sirt yuzasida bug'-havo aralashmasi bulutini hosil qiladi. 

Gazlarning issiqlik nurlanishi qonuniga koʻra, ma'lumki, suv bug'i nurlanish energiyasini 

chiqarishi va yutishi uchun sezilarli qobiliyatga ega [4]. Suv bug'i doimiy ravishda IQ nurlanish 

energiyasini faqat λ1 = 2.2 − 3.0 mkm; λ2 = 4.8 − 8.5 mkm; λ3 = 12.0 − 30.0 mkm 

intervallarda tolqin uzunlikda chiqaradi va yutadi. Fotonlar bug'-havo aralashmasi hajmidan 

oʻtganda, IQ nurlanishi suv bug'lari molekulalari tomonidan soʻriladi. Foton energiyasi bu 

molekulalarga yutiladi, buning natijasida ular qoʻshimcha ravishda isitiladi va nurlanish 

energiyasiga ega boʻladi. Bu jarayon bug'-havo hajmining qoʻshimcha nurlanishini keltirib 

chiqaradi. Ushbu hodisa tufayli bug'-havo aralashmasining ichki energiyasi ortadi va uning 

harorati qovun qobig'ining sirt yuzasidagi haroratiga nisbatan mos ravishda ortadi. Bug'-havo 

aralashmasi haroratining oshishi uning parsial bosimining oshishiga olib keladi. Qovun poʻstlog‘i 

sirt yuzasi yaqinidagi bug‘-havo aralashmasi harorati poʻstlog‘i sirt yuzasidagi haroratiga nisbatan 

(7÷9)оС ga oshishi tajribada aniqlandi. 

Rasm 2. Bug'-havo muhiti parsial bosimining haqiqiy quyosh vaqtiga qarab oʻzgarishi: 1-

19.08.2023da olingan natijalar; 2-20.08.2023da olingan natijalar; 3 - atrof-muhit havosidagi 

namlik parsial bosimining oʻrtacha qiymatlari. 

4. Quritish natijalari va tahlil. Mahsulot namligi va quritish agenti namligi oʻrtasidagi 

dinamik muvozanat qovun massasida sezilarli oʻzgarishsiz qolganda quritish jarayoni tugatilgan. 

1. Dastlabki ishlov berilmagan qovunning tanlangan boʻlaklari uchun quritish rejimi, quritish 

vaqti 12 soat ichida yakunlandi. 

2. Ochiq quyoshda dastlabki ishlov berilgan qovunning tanlangan boʻlaklar uchun quritish 

rejimi, quritish vaqti 10 soat ichida yakunlandi. 

3. Quyosh qurilmasida dastlabki ishlov berilgan qovunning tanlangan boʻlaklar uchun quritish 

rejimi, quritish vaqti 7 soat 20 minutda yakunlandi. 

Quritiladigan qovun namunalari, boʻlaklari tarkibidan suvning yoʻqotilishi boʻyicha olingan 

natijalar 6-rasmda suv massasining vaqtga bog’liq grafigi koʻrinishida tasvirlangan. Egri 

chiziqlarning tabiati shuni koʻrsatadiki, quyosh qurilmasida dastlabki ishlov berilgan qovun 

boʻlaklari konvektiv quritgichga qiritilganda, dastlabki boshqa rejimlarda ishlov berilgan 

namunalarga nisbatan quritish vaqtining qisqarishiga olib kelgan. Ushbu tadqiqot rejimida 

mahsulotning suv yoʻqotishi dastlabki ishlov berilmagan namunaga nisbatan ≈40% ga tezroq 

boʻlgan. Shuningdek, ushbu tadqiqot rejimida namunanung suv yoʻqotishi ochiq quyoshda 

dastlabki ishlov berilgan namunaga nisbatan ≈28% ga tezroq boʻlgan. 

5. Xulosa. 

Kesilmagan (soʻyilmagan) qovunlarni quyosh nurlanishida ikki kunlik dastlabki ishlov berish 

usuli shuni koʻrsatdiki, ochiq quyoshda ishlov berilgan qovunlarning vazni 3,1% ga kamaydi; 

quyosh qurilmasida dastlabki ishlov berilgan qovun vazni 10,5% kamaydi. 

Quyosh qurilmasida dastlabki ishlov berilgan qovun, ochiq quyoshda dastlabki ishlov berilgan 

va dastlabki ishlov berilmagan qovunlarni konvekrtiv quritgichda quritgandan soʻng vaznlarini 

yoʻqotish vaqti 28% dan 40% gacha kamaytirgani oʻrnatildi. 

Ushbu tadqiqot natijalari sanoat masshtabida mos keladigan meva va sabzavotlarni quritishdan 

oldin taklif etilayotgan dastlabki ishlov berish usullarini qoʻllash muhim va ijobiy rol oʻynashi 

mumkin. 

SHAMOL ENERGIYASI UCHUN OPTIMAL JOY TANLASHDA MULTI-

KRITERIYALI QAROR QABUL QILISH USULLARI. 
 

Annotatsiya. Mazkur maqolada shamol energiyasi uchun optimal joy tanlash masalasini hal 

qilishda multi-kriteriyali qaror qabul qilish usullaridan foydalanish muhimligi yoritilgan. 

Maqolada ekologik, iqtisodiy va texnologik omillarni hisobga olgan holda samarali qarorlar qabul 

qilish uchun mavjud metodologiyalar tahlil qilinadi. Oʻzbekiston sharoitida shamol elektr 

stansiyalari uchun mos hududlarni aniqlashda GIS texnologiyalari, mashinani oʻrganish va 

statistik modellash yondashuvlaridan foydalanish tavsiya etiladi. 

Kalit soʻzlar: shamol energiyasi, qayta tiklanadigan energiya manbalari, shamol intensivligi, 

multi-kriteriyali qaror. 

 

Annotation: This article highlights the importance of using multi-criteria decision-making 

methods in solving the problem of selecting an optimal location for wind energy. The study 

analyzes existing methodologies for making effective decisions by considering environmental, 

economic, and technological factors. It is recommended to use GIS technologies, machine 

learning, and statistical modeling approaches to identify suitable locations for wind power plants 

in the context of Uzbekistan. 

Keywords: wind energy, renewable energy sources, wind intensity, multi-criteria decision-

making. 

 

Аннотация: В данной статье подчеркивается важность использования 

многокритериальных методов принятия решений при выборе оптимального места для 

ветроэнергетики. В исследовании анализируются существующие методологии для 

принятия эффективных решений с учетом экологических, экономических и 

технологических факторов. Рекомендуется использовать ГИС-технологии, машинное 

обучение и статистическое моделирование для определения подходящих мест для ветряных 

электростанций в условиях Узбекистана. 

Ключевые слова: ветроэнергетика, возобновляемые источники энергии, интенсивность 

ветра, многокритериальное принятие решений. 

 

KIRISH. 

 Energetika sohasida qayta tiklanuvchi manbalar muhim oʻrin egallab kelmoqda. Shamol 

energiysi bunday manbalar orasida ekologik tozaligi va cheklanmagan resurs xususiyatlari 

bilan ajralib turadi. Soʻngi yillarda elektor energiyasiga boʻlgan ehtiyoj keskin oshdi. 

Oʻzbekiston hududi shamol resurslariga boy boʻlib, bu resurslarni samarali foydalanish 

mamlakatning energetika tizimini diversifikatsiya qilishda va ekologik barqarorlikni 

